
33/2019 10.10.19 Slidre Harald Ranum 

 
Bygging av fjellstyrehytter – klage over vedtak 31/19 
I sak 31/19 behandla fjellstyret klage over vedtak 19/19 og gjorde slikt vedtak:  
Fjellstyret finn ikkje at det er klagerett over vedtak 19/19 etter forvaltningslova §28 då vedtaket ikkje er eit 
enkeltvedtak og klagen blir avvist. 
 
Fjellstyret har motteke brev frå Harald Andreas Lie datert 15.9.19 med klage over vedtak 31/19. Lie har feste 
94/1/6 og er næraste nabo til aktuell fjellstyretomt. 

Vedtak i sak 19/19: 
Fjellstyret ber administrasjon om å fremme søknad for Statskog og kommunen om å få godkjent tomt til to 
mindre hytter og eit uthus. Administrasjon legg fram teikningar og kostnadsoverslag til neste møte i august. 
 
Vedtak i sak 31/19: 
Fjellstyret finn ikkje at det er klagerett over vedtak 19/19 etter forvaltningslova §28 då vedtaket ikkje er eit 
enkeltvedtak og klagen blir avvist.  
 
Det er klagerett over at fjellstyret avviser klagen. Dersom fjellstyret ikkje gjer om sitt vedtak, skal saka 
sendast til klageinstansen. Klagesaker som ikkje gjeld jakt og fiske skal behandlast av Landbruksdirektoratet. 
Saka skal sendast til Statskog SF som sender saka  til klagebehandling hjå Landbruksdirektoratet. Dette 
følgjer av seterforskrifta § 26, jf. rundskriv M-4/2009.  
 
Grunngjeving av kvifor fjellstyret meiner at vedtaket ikkje er eit enkeltvedtak går fram av sak 31/19.  
 
Statskog og fjellstyret var på befaring på aktuell tomt i vår. Med bakgrunn at Statskog var positiv til tiltaket, 
gjorde fjellstyret vedtak om å gå vidare med prosessen. Sidan det kom klage på vedtak 19/19, er det ikkje 
arbeidd vidare med å fremme søknad om tomt. Administrasjon har drøfta kostnader for bygging med eit par 
hytteprodusentar, men dette vart dette sett på vent pga. klagen. Detaljplan for straum, vatn og veg, inkl. 
korleis veg skulle leggjast utanom feste 6 var også ein del av arbeidet som vart sett på vent. Det er derfor 
ikkje meir dokumentasjon å leggje fram på tiltaket.  
 
Skulle fjellstyret velja å endre tomteplassering no, ville ein kunne få same problematikk ein annan stad. Det 
er derfor viktig at ein får avklara klagerett i slike saker. Fjellstyret kan velja å endre tomteplassering seinare, 
sjølv om ein får medhald i Landbruksdirektoratet. 
 
Framlegg til vedtak: 
Fjellstyret finn ikkje at det er nye moment som er gjer at ein kan endre vedtak om at dette ikkje er eit 
enkeltvedtak jf. forvaltningsloven. Fjellstyret opprettheld derfor vedtak i sak 31/19. Saka blir sendt 
Landbruksdirektoratet, via Statskog, til behandling.  
 
Vedtak: 
Fjellstyret finn ikkje at det er nye moment som er gjer at ein kan endre vedtak om at dette ikkje er eit 
enkeltvedtak jf. forvaltningsloven. Fjellstyret opprettheld derfor vedtak i sak 31/19. Saka blir sendt 
Landbruksdirektoratet, via Statskog, til behandling.  
 
Vedtaket er samrøystes.  
 
Vestre Slidre fjellstyre den 11.10.19  
 
 
Harald Ranum  
Sekretær  
 
Utskrift: Statskog 

Harald Andreas Lie (festenr 6). 


